
1-боскич талабаси 

 

Mustaqillik yillarida ta’limni milliy asoslarda qayta tashkil qilish va  rivojlantirish 

yo’lida qilingan ishlardan yana biri jamiyat hayotining barcha yo’nalishlarida 

bo’lganidek, uzluksiz ta’lim tizimining barcha bosqichlarida mavjud bo’lgan musiqa 

ta’limi mazmuni milliy musiqiy meros to’grisidagi ma’lumotlar va asarlar bilan 

boyitiladi. Bu holatni ta’lim tizimining eng muhim shakllantiruvchi bosqichi bo’lgan 

umumiy o’rta talim maktablari “musiqa madaniyati” fani uchun ishlab chiqilgan va 

amaliyotga tadbiq etilgan davlat ta’lim standartlari va o’quv dasturi, shu asosda 

yaratilgan darsliklar misolida yaqqol ko’rish mumkin. Natijada o’sib kelayotgan 

yosh avlod milliy musiqa tarixi, uning rivojlanish bosqichlari, o’ziga xos milliylik 

xususiyatlari, ijrochilik uslublari, an’analari, shuningdek, milliy musiqa san’ati 

rivojiga o’lkan xissa qo’shgan ijodkorlar faoliyati bilan yaqindan tanishish 

imkoniyatiga ega bo’ldi. 

Yangi O’zbekistonni bunyod etishda madaniyat va san’atning o’rni hamda ahamiyati 

alohida. Muhtaram prezidentimiz tomonidan so’nggi yillarda ushbu sohalarni 

rivojlantirishga alohida e’tibor qaratilgan bo’lib, PQ-405, PQ-406 (25.12.2023) 

qarorlari shuningdek, 2023-yil 22-dekabrdagi Respublika ma’naviyat va marifat 

kengashi yig’ilishida so’zlagan nutqlarida o’tgan yillar davomida ko’pgina 

madaniy-marifiy tadbirlar amalga oshirilganligi jumladan, “Maqom”, 

“Baxshichilik”, “Hunarmandchilik” kabi xalqaro festivallar o’tkazilganligi ta’kidlab 

o’tildi. 

Endilikda bu sohada qilinishi lozim bo’lgan ishlar ham belgilab berildi. Maqom 

san’atini rivojlantirish, xalq og’zaki durdonalarini keng targ’ib etish, mamlakatimiz 

fondlarida saqlanayotgan 3 mingdan ziyod doston, maqom va folklor asarlarini 

zamonaviy formatga o’tkazish, maqom, katta ashula, baxshichilik, kulolchilik va 

zargarlik kabi 12 ta noyob madaniy meros namunalari bo’yicha an’analarni davom 

ettiradigan maktablar yaratilishi, shuningdek musiqa va san’at masalalarini ilmiy 

o’rganish sohaga ilmiy kadrlarni ko’paytirish maqsadida ilmiy tadqiqotlar uchun 

grantlar joriy qilinishi ko’zda tutilgan. 

Umumta’lim maktablarida umuminsoniy qadriyatlarni o’quvchilarga tanishtirib 

borishni ahamiyati katta. Boshlang’ich sinflarda umuminsoniy qadriyatlarni 

o’rganishda suhbat, hikoya, savol-javob va qo’shimcha adabiyotlardan unumli 

foydalanish lozim. Umuminsoniy qadriyatlar asosida ommaviy kuy-qo’shiqlarni 

o’rganishdan oldin ularga asar xususiyatini badiiy-g’oyaviy kelib chiqish tarixi 

haqida qisqacha suhbat o’tkazish maqsadga muofiqdir. Umuminsoniy qadriyatlarni 

o’rganishda boshqa fanlar bilan, masalan, adabiyot darslarida o’tiladigan mavzular 

bilan bog’lab olib borish maqsadga muvofiqdir. To’rtinchi sinf o’quvchilari bilan 

xalq musiqa san’atining asosiy xususiyatlari, ommaviy janrlari, an’analari haqida 

tushuncha berib, ular uzoq tarixga ega ekanliklarini soda, ravon, yorqin ohangda ijro 

etilishini tushuntirish shuningdek ularni ijro etadigan hofizlar, xonandalar, folklore 

guruhlar haqida savol-javoblar o’tkazish kerak. Milliy va umuminsoniy qadriyatlar 

xalqimizning milliy iftixori hisoblanadi.Asrlar davomida mehnat, kurash va ijod 

jarayonida u kishilarni ezgulikka yetaklovchi ilhom manbai bo’lib kelmoqda. 

Musiqa tilsiz falsafa deb bejiz aytilmagan.Inson qo’shiq bilan, musiqa bilan tirik. 

Kuy-qo’shiqlarsiz hayotning mazmunini, atrofdagi go’zallikni tasavvur etish 

qiyin.Qo’shiq zavq ehtiyoji, eng go’zal, eng oliyjanob orzu va hayotiy g’oya 

hayqirig’idir. Musiqa madaniyati darslarida umuminsoniy qadriyatlar o’quvchilarni 

dunyoqarashi, musiqiy didini rivojlantiradi. 

1. Umuminsoniy qadriyatlar o’quvchilarda milliy kuy-qo’shiqlarga ixlos uyg’otadi. 

Ularni musiqiy qobiliyatlarini ritm tiyg’usini o’stirib, musiqiy o’quvi va didini 

o’stiradi. 

2. O’quvchilarda milliy merosimizga, ommaviy kuy-qo’shiqlarga, xalq aytimlariga 

va u orqali Vatanga muhabbat hissini tarbiyalaydi. 

3. Alla, lapar, terma qo’shiqlar vositasida o’quvchilarda badiiy ijodkorlik 

qobiliyatlari o’sib boradi. 

Musiqa ohanglari lad va ritm tiyg’usi usullari asosida o’rgatiladi. Musiqa ta’limining 

milliy asosini tarkib toptirishda pianino cholg’u asbob bilan birgalikda o’zbek milliy 

cholg’u asboblaridan foydalanish maqsadga muvofiqdir. Ayniqsa doira chertib, 

qo’shiq kuylash, milliy raqs elementlarini ijro etish, ijodkorlik bilan shug’ullanish 

o’quvchilarni sehrli musiqa olamiga oshufta etadi. O’quvchilar bu jarayonda o’zbek 

xalq musiqa madaniyatini ijobiy an’analarini bevosita idrok etadilar. Maktabda 

o’quvchilar musiqiy estetik tarbiyani xalq musiqasi na’munalari orqali o’rganadilar. 

Hozirgi kunda barcha umumta’lim maktablarida bolalarni xalq musiqasi bilan 

tanishtirish DTS musiqa dasturi asosida olib borilmoqda. Ta’limni milliy ruhda 

rivojlantirish maqsadida birinchi sinfdan boshlab o’zbek xalq musiqasi bilan 

tanishtirib boriladi. Bunga misol qilib, I dasturida tinglash uchun birinchi “Dutor 

bayoti”, “Andijon polkasi”, “Farg’onacha”, “Olmacha anor”, “Allama yorim” kabi 

kuy-qo’shiqlarni keltirishimiz mumkin. Xalq musiqasi bolalar ongiga tez yetib 

boradi, ularni zavqlantiradi. Ijodiy kechinmalar uyg’otadi. Chunki xalq musiqasi 

o’ziga xos badiiy tilga egdir. Unda milliy musiqa san’atimizning eng yorqin 

na’munalari o’z aksini topgan. Xalq musiqasi eng sodda eng ixcham ravon yorqin 

ohangda ijro etiladi. Shuning ushun ham beshikda yotgan go’dak alla qo’shig’ini 

eshitishi bilan orom olib uxlab qoladi.Chunki, bu ohangda so’z, kuy, mutanosibligi 

og’zaki ijro etiladi. Shuning uchun ham ohanglar bir-biriga payvastdir. Asrlar 

davomida o’zbek kuy-qo’shiqlari xalqimiz orasida mehnat, to’y-marosim, kurash 

bayramlarida insonlar uchun ilhom manbai bo’lib kelgan. Biz musiqa madaniyati 

darslarida boshlang’ich sinfdan boshlab o’zbek xalq musiqasining ommaviy 

janrlarini bolalarga tushunarli, tez va ifodali qilib yetkazish uchun turli metodlardan 

va innovatsion texnologiyalardan foydalanishimiz zarur. Musiqa san’ati boshqa 

san’at turlariga qaraganda insonlarga yaqin bo’lgan muhim san’at turidir. Xalqimiz 

azal-azaldan boy musiqa merosiga ega bo’lgan. Bebaho qadriyatlarimiz, boqiy 

merosimiz jahonni xayratga slogan mumtoz musiqa san’atimiz mavjud. Jamiyat 

taraqqiyotining barcha davrlarida tarbiyaning mazmunli va yo’nalishi umuminsoniy 

qadriyatlarning uyg’unligi asosida belgilangan. Aqlan yetuk, axloqan pok, jismonan 

baquvvat, milliy ma’sulyat tuyg’usini anglaydigan o’quvchilarni tarbiyalab voyaga 

yetkazish mamlakatni mustaqil va barqaror rivojlanishiga zamin yaratadi. Milliy 

tarbiya umuminsoniy qadriyatlardan ajralgan holda rivojlana olmaydi. 

Hozirgi davrda shaxs ma’naviyatini tarbiyalash vazifasi maktabda musiqa ta’lim 

tarbiyasi ishlarini sifatli bosqichga ko’tarishni taqozo etadi. Bugungi kunda musiqa, 

ta’lim tarbiyasining maqsadi va vazifalari nihoyatda muhim. 

Musiqa ta’lim tarbiyasining maqsadi va yosh avlodni musiqa merosimizga vorislik 

qila oladigan yoshlar qadrlaydigan madaniy inson sifatida voyaga yetkazishdan 

iborat. Buning uchun har bir o’quvchining musiqaga bo’lgan iqtidorlarini 

rivojlantirib, musiqa san’atiga mehr va ishtiyoqini oshirish musiqadan zaruriy bilim 

va amaliy malakalar doirasini tarkib toptirish, iqtidorli o’quvchilarning musiqiy 

rivojlanishlari uchun zaruriy shart-sharoitlar yaratib berish maktab musiqa 

darslariga bevosita bog’liq. 

Musiqa ta’lim tarbiyasining maqsad va vazifalarini amalga oshirish ma‘naviy-

axloqiy fazilatlarni shakllantirish maktabdagi musiqa darslariga bevosita bog’liq. 

Musiqa ta’lim tarbiyasining konsepsiyasida maktabda musiqa fani boshqa fanlar 

qatori o’ziga xos ahamiyat kasb etadi. Musiqa ta’limini sifatli bosqichga ko’tarish 

uchun maktabda teng huquqli fan hisoblanadi. 

Bu esa hozirgi zamon o’quvchisidan dars mashg’ulotlariga ijobiy munosabatda 

bo’lishi, o’quvchilar musiqiy faoliyatlarini oshirishni to’g’ri tashkil etish va 

boshqarish faollikni talab etadi. Musiqa dars mashg’uloti sifatida o’ziga xos 

xususiyatlarga ega . Bu xususiyatlarni esa har bir o’qituvchi bilishi kerak. 

Birinchidan musiqa tarixi nazariyasi ijrochilikka doir turli namunalardan ayrim 

mashqlari, musiqa savodi mashg’ulotlari, musiqa tinglash, musiqa ta’limi va 

adabiyoti, bolalar cholg’u asbobida chalish, ritmik harakatlar bajarish elementlari, 

musiqada ijodkorlar faoliyatlaridan iborat darslar kiradi. 

Ikkinchidan musiqa boshqa san’at turlaridan o’zining ifoda vositalar ya’ni “tili” 

bilan farq qiladi. Agar badiiy adabiyot so’z bilan tasviriy san’at bilan, raqs badiiy 

harakatlar bilan ifodalansa, musiqiy tovushlardan vujudga kelgan ohang vositasidan 

foydalanadi. 

Uchinchidan musiqa bolalarda faol hissiy ta’sir ko’rsatadi, ijobiy ko’rsatmalar, 

kechinmalar uyg’otadi. Umumiy o’rta ta’lim maktablarida musiqa madaniyati fani 

bo’yicha dasturi bir dars o’zida ta’limning musiqa tinglash, jamoa bo’lib kuylash, 

musiqa savodxonligi bolalar cholg’u asboblari va ritmik harakatlar bajarish musiqa 

ijodkorlari kabi bosqichlar bir-biri bilan bog’lanib yaxlit holda amalga oshirilishi 

nazarda tutilishi kerak. Zamonaviy mashg’ulotlardan musiqa idroki yetakchi faoliyat 

sifatida muhim rol o’ynaydi. Chunki bu bosqichda o’quvchilar faoliyatida ko’proq 

o’yin xususiyatlari bo’lib turadi. Shunday qilib ta’lim va tarbiyaning maqsad va 

vazifalari to’laligicha amalga oshiriladi. Bu jarayonlarni ilmiy uslub jihatdan 

yetakchi darajada ta’minlash, milliy musiqa ta’lim mazmunini anglash kabi muhim 

tadbirlar, shubhasiz musiqa tarbiya samaradorligini oshirishga imkon beradi. Bu esa 

musiqani maktab hayotida o’quvchilar qalbida keng o’rin egallashi va ularning 

ma’naviyatlarini shakllantirishga samarali ta’sir ko’rsatadi. 

Xulosada shuni aytmoqchimizki o`quvchilar milliy musiqiy kuy – qo‘shiqlari bilan 

jahon xalqlari musiqasini taqqoslash, asarlarning shaklliy tuzilishi, ohang yo‘nalishi, 

shuningdek, ijro an’analaridagi o‘xshashlik va farq qiluvchi xususiyatlarni tahlil qila 

bilishi, mahalliy usta san’atkorlar hayoti ijodi bilan o‘quvchilarni tanishtirish musiqa 

darsi samaradorligini oshirishga katta omil bo‘lib xizmat qilishi mumkin. Eng 

muhimi, musiqa darsida bunday usul va yo‘llarni qo‘llash o‘quvchi – yoshlarni 

milliy mumtoz hamda folklor kuy va qo‘shiqlarimizga qiziqishlarini yanada 

ortishiga beminnat xizmat qilishi shubhasiz 

